
Sosial siyasət hər bir 
dövlətin ümumi siyasətinin tərkib 
hissəsidir, ölkənin istənilən iqtisadi 
nailiyyətinin təminatıdır. Yekunlaş-
maqda olan ildə Prezident İlham 
Əliyevin növbəti dəfə sosial xarak-
terli fərman və sərəncamlar imza-
laması bunun əyani sübutdur. Belə 
ki, 2021-ci il 17 dekabr tarixdə 
imzalanmış sərəncama əsasən 
minimum aylıq əməkhaqqının 
məbləği artırılaraq 250 manatdan 
300 manata çatdırıldı. Bu,800 
min işçinin maaşının artması 
deməkdir. Xüsusilə qeyd etmək 
lazımdır ki, maaş artımı 1 milyona 
yaxın insana şamil olunacaq. Yeni 
ildən həyata keçiriləcək artımla-
ra görə əlavə olaraq 1,5 milyard 
manat vəsait ayrılacaq. 

Ölkə başçısının digər 
sərəncamı ilə dövlət büdcəsindən 
maliyyələşən bir sıra təşkilatlarda 
çalışan işçilərin də əməkhaqları 
20 faiz artırılır. İmzalanan bu 
sərəncamlar əhalinin sosial 
müdafiəsinin gücləndirilməsi, 
sosial ödənişlərin artırılması 
istiqamətində növbəti mühüm ad-
dımların atılmasını təmin edəcək. 
Qeyd edək ki, sosial islahatlar 
dövlət başçısının “Əhalinin sosial 
rifahının qorunması sahəsində 
əlavə tədbirlər haqqında” 2021-ci 
il 16 oktyabr tarixli sərəncamına 
əsasən reallaşdırılır. 

Gələn ilin dövlət büdcəsi 
bir daha təsdiqləyir ki, dövlət 
uğurlu sosial siyasətini davam 
etdirəcək. Belə ki, 2022-ci il 
dövlət büdcəsinin gəlirləri 26 816 
000 000 manat, xərcləri 29 879 
000 000 manat (o cümlədən, 
mərkəzləşdirilmiş gəlirləri 25 868 
444 000 manat, yerli gəlirləri 947 
556 000 manat, mərkəzləşdirilmiş 
xərcləri 28 893 988 000 manat, 
yerli xərcləri 985 012 000 manat) 
məbləğində təsdiq edilir. Növbəti 
ilin dövlət büdcəsində sosial 
müdafiə və sosial təminat xərcləri 
üçün 3 milyard 565,8 milyon 
manat vəsait proqnozlaşdırılır. 
Bu, “2022-ci il dövlət büdcəsi zərfi 
haqqında” Qanunda öz əksini 
tapmışdır. Ayrılan vəsait cari illə 
müqayisədə 127 milyon manat 
və ya 3,4 faiz az, 2020-ci ilin icra 
göstəriciləri ilə müqayisədə 453,2 
milyon manat və ya 14,6 faiz 
çoxdur. 

2022-ci ilin dövlət büdcəsinin 
əsas xərclərini, təxminən 40 
faizini sosialyönmülü xərclər təşkil 
edəcək. Həmin xərclərin əsas 
hissəsi sosial təminat və sosial 
müdafiə xərclərinə yönəldiləcək. 
Bundan başqa, gələn il minimum 
aylıq əməkhaqqının məbləğinin 
artırılması, o cümlədən büdcədən 
maliyyələşən təşkilatlarda 
əməyin ödənilməsi sisteminin 
təkmilləşdirilməsi nəzərdə tutu-
lur. Eyni zamanda, əmək pensi-
yalarının minimum məbləğinin, 
ünvanlı dövlət sosial yardımın 
təyin edilməsi məqsədilə eh-
tiyac meyarı həddinin, bir sıra 

sosial müavinətlərin, doktorant-
ların və tələbələrin təqaüdlərinin 
məbləğinin artırılması nəzərdə 
tutulur ki, bu tədbirlərin 
maliyyələşdirilməsi 2022-ci 
ilin dövlət büdcəsinin sosial 
xərclərində xüsusi yer tutacaq. Bir 
sözlə, büdcədən sosial məqsədlər 
üzrə bütün istiqamətlərdə artımın 
təmin edilməsi üçün əlavə maliyyə 
mənbələri nəzərə alınmışdır və 
bu, bir daha nümayiş etdirir ki, 
Azərbaycan dövlətinin sosial 
siyasəti vətəndaşlarımızın sosial 
rifahının daim gücləndirilməsinə 
yönəlmişdir.

Prezident İlham Əliyev 
hələ 2003-cü ildə keçirilən 
andiçmə mərasimində sosi-

al-iqtisadi göstəricilərin yalnız 
rəqəmlərdə deyil, insanların 
gündəlik həyatında öz əksini 
tapmasının vacibliyini bildirmiş-
di: “Azərbaycanda digər sosial 
məsələlər də öz həllini tapır... Bu 
siyasət bundan sonra da davam 
etdiriləcəkdir. Ölkənin bütün im-
kanları buna xidmət edəcəkdir”. 

2018-ci ildə keçirilən andiçmə 
mərasimində də Prezident İlham 
Əliyev sosial siyasətin uğurla 
davam etdiriləcəyini açıqlamış-
dı: “Ümumiyyətlə, deyə bilərəm 
ki, son 15 il ərzində biz sosial 
məsələlərin həllinə çox böyük 
diqqət göstərmişik. Bunu rəqəmlər 
də təsdiqləyir...Yəni, sosial siyasət 
daim diqqət mərkəzindədir. 
Dəfələrlə bu məsələ ilə bağlı fik-
rimi bildirmişəm, bir daha demək 
istəyirəm ki, gələcək fəaliyyətimdə 
də Azərbaycan vətəndaşının 
maraqları, onun rifahı daim diqqət 
mərkəzində olacaqdır”. Ölkə 
başçısı hər zaman qeyd edir ki, 
güclü iqtisadiyyat və güclü sosial 
siyasət dövlət kursunun prioritet 

istiqamətləridir. Sosial sahədə 
əldə olunan uğurlar, insanların 
rifah halının ildən-ilə yüksəlməsi 
dövlətimizin başçısının uzaqgörən 
siyasətinin əyani təsdiqidir. 

Sosial siyasətin həyata 
keçirilməsi özünü müxtəlif 
istiqamətlərdə - kənd 
məktəblərinin, səhiyyə ocaqla-
rının tikintisində, qazlaşdırma 
layihələrinin icrasında, su təchizatı 
və kanalizasiya xidmətinin 
yaxşılaşdırılmasında, sosial 
ödənişlərin, maaş və pensiyaların 
artırılmasında, kompensasiyaların 
verilməsində göstərir. 

Azərbaycan dünyanın o 
nadir ölkələrindəndir ki, hətta 
böhranlı illərdə də sosial proq-

ramları həyata keçirir. Xüsusilə 
qeyd etmək lazımdır ki, uğurlu 
sosial siyasət sayəsində yox-
sulluğun səviyyəsi azaldı, ma-
aşlar və pensiyalar dəfələrlə 
artırıldı. Respublikanın iqtisadi 
potensialının artması ilə sosial 
müdafiənin gücləndirilməsi üçün 
münbit şərait yarandı. Xatırlatmaq 
yerinə düşər ki, 2018-ci ilin əvvəli 
ilə müqayisədə Azərbaycanda 
orta aylıq nominal əməkhaqqı 
məbləği 39 faiz, əmək pensiyala-
rının orta məbləği 60 faiz, sosial 
müavinətlərin orta məbləği 2 dəfə, 
Prezidentin təqaüdlərinin orta 
məbləği 2,2 dəfə artmışdır. Son 
üç ildə ölkəmizdə xalis minimum 
əməkhaqqının xalis orta aylıq 
əməkhaqqına olan nisbəti 2018-
ci ildəki 26,5 faizdən 2020-ci ildə 
38 faizə yüksəlmişdir. Bunun 
nəticəsidir ki, Azərbaycanda 
pensiya təminatı və digər sosial 
sahələrdə Müstəqil Dövlətlər Birliyi 
ölkələri arasında ilk pillələri tutur. 

Xüsusilə qeyd etmək yerinə 
düşər ki, Prezident İlham Əliyevin 

son sərəncam və fərmanları 
əmək bazarına müsbət təsir 
göstərəcək. Belə ki, minimum 
əməkhaqqı artımı həm də işçi 
qüvvəsinin rəqabət qabiliyyətinin, 
əmək məhsuldarlığının artması-
nı, əməyin leqallaşdırılmasını da 
stimullaşdırır. Qeyd etmək yerinə 
düşər ki, Azərbaycanda son 4 ildə 
sosial ödənişlərdə baş verən ciddi 
artımların mühüm bir istiqaməti 
əməkhaqları ilə bağlıdır. Hazırkı 
artımı da nəzərə alsaq minimum 
əməkhaqqında artım bu dövrdə 
2,3 dəfə təşkil etmişdir. 

Məlumdur ki, əmək bazarı ba-
zar münasibətlərinin ən mürəkkəb 
tərkib hissəsidir, o digər bazar-
lardan fərqli olaraq insan amili ilə 

daha çox bağlıdır. Buna görə də, 
əmək bazarı digər bazarlardan 
daha çox sosial-iqtisadi prosesləri 
əks etdirməsilə fərqlənir. So-
sialyönümlü iqtisadi siyasətin 
əsas mahiyyəti də odur ki, qəbul 
edilən qərarlar yeni iş yerlərinin 
açılması ilə yanaşı, əmək baza-
rına müsbət təsir göstərsin. Son 
illərdə Azərbaycanda çox ciddi 
və genişmiqyaslı sosial-iqtisadi 
islahatlar aparılır və bütün bunlar 
da vətəndaşlarımızın yaşayış 
səviyyəsinin daha da yaxşılaşma-
sına şərait yaradır. 

Bu gün yoxsulluğa qarşı 
mübarizədə Azərbaycan böyük 
uğurlara imza atması ilə dün-
yanın diqqətini çəkir. Xüsusilə 
də işsizliklə bağlı böyük işlər 
görülür. 2021-ci il fevralın 1-i 
vəziyyətinə ilkin məlumatlara 
əsasən iqtisadi fəal əhalinin sayı 
5253,4 min nəfərdir, onlardan 
4877,3 min nəfərini məşğul əhali 
təşkil edir. Buna görə də yeni iş 
yerlərinin yaradılması ilə bağlı 
daha çevik və səmərəli siyasət 

aparmaqla Azərbaycan hökuməti 
əhalinin məşğulluq səviyyətini 
daim yüksəldir. Müstəqillik 
tariximizin ən irihəcmli büdcəsi 
kimi dəyərləndirilən 2022-ci ilin 
dövət büdcəsinin sosialyönümlü 
siyasətin uğurla aparılmasına 
güclü zəmin yaradır.

Azərbaycanın ictimai-si-
yasi həyatında böyük rol oy-
nayan təhlükəsizlik və güc 
nazirliklərinin əməkdaşlarının 
da sosial vəziyyətinin daha da 
yaxşılaşdırılması məsələsi ölkə 
rəhbərliyinin diqqət mərkəzindədir. 
Belə ki, Prezident İlham Əliyevin 
23 dekabr 2021-ci il tarixində 
imzaladığı “Azərbaycan Respub-
likası Prezidentinin Təhlükəsizlik 

Xidmətinin, Azərbaycan Respubli-
kası Xüsusi Rabitə və İnformasiya 
Təhlükəsizliyi Dövlət Xidmətinin 
və Azərbaycan Respublikası 
Strateji Obyektlərin Mühafizəsi 
Dövlət Agentliyinin həqiqi hərbi 
xidmət hərbi qulluqçularının aylıq 
pul təminatının və dövlət qulluq-
çusu olmayan mülki işçilərinin 
aylıq vəzifə (tarif) maaşlarının 
artırılması haqqında” fərmanı 
hərbi qulluqçuların və dövlət 
qulluqçusu olmayan mülki işçilərin 
sosial müdafiəsini gücləndirəcək. 
Bununla yanaşı, Prezident İlham 
Əliyev Dövlət Sərhəd Xidmətinin 
hərbi qulluqçularının aylıq pul 
təminatının və dövlət qulluqçusu 
olmayan mülki işçilərinin aylıq 
vəzifə (tarif) maaşlarının artı-
rılması haqqında da sərəncam 
imzalamışdır. Fərmana əsasən, 
Dövlət Sərhəd Xidmətinin hərbi 
qulluqçularının (müddətli həqiqi 
hərbi xidmət hərbi qulluqçuları 
istisna olmaqla) aylıq pul təminatı 
vəzifə maaşları orta hesabla 20 
faizi həcmində artacaq. 

Prezident İlham Əliyev Dövlət 
Miqrasiya Xidmətinin xüsusi 
rütbəsi olan əməkdaşlarının aylıq 
pul təminatının və dövlət qulluqçu-
su olmayan mülki işçilərinin aylıq 
vəzifə (tarif) maaşlarının artırılma-
sı barədə də fərman imzalamışdır. 
Fərmana əsasən, Dövlət Miqra-
siya Xidmətinin xüsusi rütbəsi 
olan əməkdaşlarının aylıq vəzifə 
maaşlarına həmin maaşın 20 
faizi məbləğində əlavə olunacaq, 
Xidmətin dövlət qulluqçusu olma-
yan mülki işçilərinin aylıq vəzifə 
(tarif) maaşları isə orta hesabla 20 
faiz artıralacaq. Ədliyyə Nazirli-
yinin Penitensiar Xidmətinin və 
Tibb Baş İdarəsinin xüsusi rütbəsi 
olan əməkdaşlarının aylıq pul 

təminatının və dövlət qulluqçusu 
olmayan mülki işçilərinin aylıq 
vəzifə (tarif) maaşlarının artırılma-
sı da baş verəcək. Dövlət başçı-
sının fərmanına əsasən, Ədliyyə 
Nazirliyinin Penitensiar Xidmətinin 
və Tibb Baş İdarəsinin xüsu-
si rütbəsi olan əməkdaşlarının 
aylıq vəzifə maaşlarına həmin 
maaşın 20 faizi məbləğində 
əlavə ediləcək. Həmin qurumla-
rın dövlət qulluqçusu olmayan 
mülki işçilərinin aylıq vəzifə (tarif) 
maaşları isə orta hesabla 20 faiz 
artırılacaq. 

Prezident İlham Əliyev 
Fövqəladə Hallar Nazirliyinin 
həqiqi hərbi xidmət hərbi qul-
luqçularının, xüsusi rütbəsi olan 
əməkdaşlarının, həmçinin Dövlət 
Gömrük Komitəsinin xüsusi 
rütbəsi olan əməkdaşlarının sosial 
vəziyyətinin gücləndirilməsinə 
yönəlmiş fərman imzalamışdır. 
Fərman Fövqəladə Hallar Nazirli-
yinin həqiqi hərbi xidmət hərbi qul-
luqçularının (müddətli həqiqi hərbi 
xidmət hərbi qulluqçuları istisna 

olmaqla) aylıq vəzifə maaşlarına 
həmin maaşın 20 faizi məbləğində 
əlavə olunmasını, nazirliyin xüsusi 
rütbəsi olan əməkdaşlarının aylıq 
vəzifə maaşlarına həmin maa-
şın 20 faizi məbləğində əlavə 
edilməsini nəzərdə tutur. Digər 
fərmana əsasən, Dövlət Göm-
rük Komitəsinin xüsusi rütbəsi 
olan əməkdaşlarının aylıq vəzifə 
maaşlarına həmin maaşın 20 
faizi məbləğində əlavə olunacaq. 
Komitənin dövlət qulluqçusu olma-
yan mülki işçilərinin aylıq vəzifə 
(tarif) maaşları da orta hesabla 20 
faiz artırılacaq. 

Göründüyü kimi, sosial 
siyasətin Azərbaycan modeli 
ən sivil dünya standartları-
na və dəyərlərinə əsaslanan 
uzunmüddətli inkişaf və 
təkmilləşmə modelidir. Dövlət 
proqramları çərçivəsində həyata 
keçirilən və nəzərdə tutulan 
tədbirlər əhalinin sosial-iqti-
sadi vəziyyətinin daha etibarlı 
müdafiəsinə şərait yaradır. 
Buna görə də təsadüfi deyil ki, 
dövlət başçısının sosial siyasəti 
Azərbaycanda davamlı inkişafın 
və dövlət idarəçiliyinin təməlində 
dayanır. Bir sözlə, Prezident 
İlham Əliyevin son fərman 
və sərəncamları hər ailənin 
büdcəsinə böyük töhfədir və 
artımlar vətəndaşlarımıızın sosial 
təminatı daha da yaxşılaşdıracaq. 
Həyata keçirilən tədbirlər əhalinin 
bütün təbəqələrini əhatə etmək 
baxımından da böyük əhəmiyyət 
daşıyır. Son illərdə bu istiqamətdə 
atılan mühüm addımlar sırasında 
sosial müavinətlərin əhəmiyyətli 
dərəcədə artırılmasını göstərmək 
olar ki, bunun da mühüm hissəsi 
əmək haqqı və pensiyalarla bağ-
lıdır. 

Beləliklə, son illərdə həyata 
keçirilən uğurlu sosial-iqtisadi 
siyasət nəticəsində vətəndaşların 
rifah halı əhəmiyyətli dərəcədə 
yaxşılaşmış, əhalinin bütün 
təbəqələri üçün bərabər sosial 
təminat sistemi müasirləşdirilmiş, 
insan kapitalı və sosial infrast-
ruktur təkmilləşdirilmiş, əhalinin 
ən həssas qruplarının sosial 
müdafiəsi gücləndirilmişdir. 
Aparılan siyasət və atılan addım-
lar bütün sosial problemlərin öz 
həllini tapacağına və bu da öz 
növbəsində hər bir Azərbaycan 
vətəndaşının həyatında müsbət 
dəyişikliklərə səbəb olacağına 
inamı daha da artırmışdır. Bu 
mənada Prezident İlham Əliyevin 
son fərman və sərəncamları dövlət 
başçısının humanist və ədalətli 
sosial siyasətinin daha bir par-
laq nümunəsi, həmçinin əhalinin 
güzəranının yaxşılaşdırılmasına 
güclü təkan verəcək addım kimi 
dəyərləndirilməlidir.

Səbuhi MƏMMƏDOV,  
“Xalq qəzeti”

Əhalinin güzəranının daha da yaxşılaşdırılması 
dövlət siyasətində prioritet olaraq qalır
V ətəndaşların həyat səviyyəsinin yüksəldilməsi hər bir dövlətin 

sosial siyasətinin əsas məqsədidir. Bu, əhalinin məşğulluğunun, 
tibbi xidmətin yüksək səviyyədə təmin edilməsi, pensiyaçıların, 

çoxuşaqlı ailələrin, əlillərin hüquqlarının müdafiəsi yolu ilə həyata keçi-
rilir. Azərbaycanda əhalinin sosial müdafiəsi, həyat səviyyəsinin inkişaf 
etmiş ölkələrin standartlarına çatdırılması məsələləri dövlət siyasətinin 
əsas prioritetləri sırasındadır. Prezident İlham Əliyevin bu günlərdə im-
zaladığı yeni fərman və sərəncamlar ardıcıl, genişmiqyaslı sosial islahat-
ların növbəti mərhələsinin təməlini qoymaqla yanaşı, həm də dövlətin 
hər zaman vətəndaşının yanında olduğunu təsdiqlədi. Gələn ilin dövlət 
büdcəsi bir daha göstərir ki, Azərbaycan uğurlu sosial siyasətini davam 
etdirməkdə israrlıdır.

Vətəndaş rifahının təminatı istiqamətində 
islahatların növbəti mərhələsi

Xəbər verildiyi kimi, Prezident İlham Əliyevin imzaladığı yeni sərəncamla 1 
yanvar 2022- ci il tarixdən minimum aylıq əməkhaqqının məbləği artırılaraq, 
250 manatdan 300 manata çatdırılır. Dövlət başçımızın digər sərəncam və 
fərmanları ilə dövlət büdcəsindən maliyyələşdirilən bir sıra təşkilatlarda 
çalışanların da əməkhaqqı artırılıb. O cümlədən aztəminatlı ailələrin sosial 
müdafiəsinin gücləndirilməsi istiqamətində də qətiyyətli addımlar atılıb. 
Milli Məclisin deputatı, Azərbaycan Demokratik İslahatlar Partiyasının 
sədri, tibb elmləri doktoru Asim Mollazadə dövlət başçımızın əməkhaqqı 
artımı ilə əlaqədar sərəncam və fərmanlarını sosial sahədə növbəti inqilabi 
hadisə adlandırdı. 

Partiya sədri bildirdi ki, son illər geniş 
vüsət almış islahatlar bütün sahələri 
əhatə edib. Dünyanı koronavirus 
pandemiyasının bürüdüyü, əksər 
dövlətlər , o cümlədən bir sıra iri 
şirkətlər ciddi iqtisadi itkiyə məruz 
qaldığı bir vaxtda Azərbaycanda 
nəzərdə tutulmuş sosial proqramlar 
uğurla icra olunur, üstəlik əhalinin həyat 
tərzinin daha da yaxşılaşdırılması 
istiqamətində növbəti tədbirlər həyata 
keçirilir. Son illər əhalinin sosial 
müdafiəsinin gücləndirilməsi sahəsində 
tədbirlərin əhatə dairəsi daha da 
genişləndirilmişdir. Budur, ölkəmizdə 
vətəndaş rifahının təminatı istiqamətində 

islahatların növbəti mərhələsinə start 
verildi. Bu tədbirlər respublikamızda 
insan amilinin dövlət siyasətinin prioriteti 
təşkil etməsindən xəbər verir.

A.Mollazadə dedi ki, Prezident İlham 
Əliyevin imzaladığı yeni sərəncam və 
fərmanlar əhalinin həssas qruplarına 
yönələn sosial ödənişlərin artırılmasını, 
xüsusilə, son illərdə geniş miqyas alan 
islahatların uğurla yerinə yetirilməsini 
təmin edir. Prezident İlham Əliyevin 
yeni “Dövlət büdcəsindən maliyyələşən 
bir sıra təşkilatlarda çalışan işçilərin 
əməkhaqlarının artırılması haqqında” 
sərəncamı da 2022-ci ilin yeni sosial 
paketinin tərkib hissəsidir. Dövlət 
başçımızın imzaladığı yeni sərəncam 
əhalinin güzəranın yaxşılaşdırılmasında 
mühüm rol oynayacaq. Bu artım son 
üç ildə sosial sahədə inqilabi xarakter 
alan, bütün istiqamətlər üzrə sosial 
ödənişlərdə ciddi artımları təmin edən 
islahatların davamıdır. Dövlət başçısının 
sərəncamları ilə son üç ildə ölkəmizdə 
minimum aylıq əməkhaqqı 2,3 dəfə 
artırılaraq 130 manatdan 300 manata 
çatdırılıb”. 

Partiya sədri bu sərəncamın 
dövlət büdcəsindən maliyyələşən 
bir sıra təşkilatlarda çalışan işçiləri 
əhatə etməklə onların sosial rifahının 

yaxşılaşdırılmasına xidmət edir. Həmin 
təşkilatlarda çalışanların maaşları 
2022-ci il yanvarın 1-dən orta hesabla 
20 faiz artırılacaq. Bu məqsədlə dövlət 
büdcəsindən 9 milyon manat illik 
əlavə vəsait nəzərdə tutulub. Məndə 
olan məlumata görə, bu təşkilatlarda 
ümumilikdə 4 min şəxs çalışır. Dövlət 
başçısının imzaladığı yeni fərman və 
sərəncamlar, ümumilikdə ,732 min 
şəxs, o cümlədən 132 min doktorant 
və tələbə əhatə edərək müavinət və 
təqaüd formasında onlara yönələn 
sosial ödənişlərin gələn ilin əvvəlindən 
artırılmasını təmin edir. Bu artımlar üçün 
illik əlavə 200 milyon manat ayrılıb. 

Partiya sədri bildirdi ki, Ermənistan 
üzərində qazandığımız tarixi Qələbədən 
sonra Qarabağa genişmiqyaslı 
quruculuq, abadlıq, yenidənqurma 
işlərinə başlanılıb: “Təbii ki, həmin 
işlərin görülməsi böyük vəsait tələb 
edir. Artıq azad olunmuş torpaqlarda 
bərpa işləri geniş vüsət alıb. Bərpa və 
yenidən qurma aparılması üçün dövlət 
büdcəsindən 2,2 milyard manat vəsait 
də ayrılıb. Göründüyü kimi, möhtərəm 
Prezidentimiz Qarabağın bərpasını 
ciddi nəzarətdə saxlayıb. Buna 
baxmayaraq, əhalinin həyat tərzinin 
yaxşılaşdırılmasını da prioritet vəzifə 
kimi qarşıya qoyub”. 

Prezident İlham Əliyevin imzaladığı 
yeni sərəncamla təhsil sahəsində 
çalışanların da əmək haqqı artırılacaq. 
Bu, ölkəmizdə təhsil işçilərinin sosial 
müdafiəsinə, ümumiyyətlə insan amilinə 
diqqət və qayğının növbəti təzahürüdür.

Söhbəti qələmə aldı:  
Əliqismət BƏDƏLOV,  

“Xalq qəzeti” 

Şimal-Cənub beynəlxalq nəqliyyat dəhlizinin önəmli 
hissəsi olan Sumqayıt-Yalama dəmir yolunun yenidən qurulan 
hissəsində qatarların hərəkətinə başlanılıb.

Azərbaycan Dəmir Yolları QSC-dən 
verilən məlumatda bildirilir ki, ikixətli 
Sumqayıt-Yalama dəmir yolunda 
yenidənqurma işləri daşımalarla 
bərabər aparılır. Yolun bir xətti yenidən 
qurularkən digərində qatarlar hərəkət 
edir. Sumqayıt-Yalama dəmir yolunun 
Şabran-Çarxı istiqamətində mövcud 
xətlə yanaşı yeni inşa edilmiş xətt 
də istifadəyə verilib. Beləliklə, layihə 
çərçivəsində ilk 23 kilometr dəmir yolu 
xətti yenidən qurularaq hərəkətə açılıb.

Sumqayıt-Yalama dəmir yolu 
Azərbaycanın tranzit-logistika 
potensialının gücləndirilməsində 
önəmli rol oynayan Şimal-Cənub 
beynəlxalq nəqliyyat dəhlizinin 
reallaşdırılması istiqamətində görülən 
tədbirlər çərçivəsində yenidən qurulur. 
Abşeron yarımadasını respublikanın 
Şimal sərhədi ilə birləşdirən yolun ox 
üzrə uzunluğu 167,7 kilometr, açılmış 
uzunluğu 362,8 kilometr, o cümlədən 
əsas yolların uzunluğu 328,3 km, 
yan yolların uzunluğu 27 kilometr, 

yoldəyişənlərin uzunluğu 7,5 kilometr 
təşkil edir.

Bu günədək yolun 65 kilometrlik 
hissəsində yeni rels-şpal şəbəkəsi 
quraşdırılıb. Ümumilikdə isə 
yenidənqurma işlərinin 22,12 faizi artıq 
tamamlanıb. Belə ki, 87 kilometrlik 
hissədə mövcud relslərin söküntüsü, 
alt-ballast və ballast materialının 
qazıntısı və alt-ballast materialının 
sərilməsi, 70,8 kilometrlik hissədə 
birinci lay ballastın sərilməsi və 65 
kilometrlik hissədə ikinci lay ballastın 
sərilməsi işləri tamamlanıb. Həmçinin 
37 körpü, 81 dairəvi suötürücü boru və 
7 ədəd heyvan keçidi inşa edilib.

Hazırda texnoloji ardıcıllığa 
uyğun olaraq tikinti-quraşdırma işləri 
davam etdirilir. Yol boyu 13 ədəd 
yerüstü piyada keçidinin və 32 ədəd 
eyni səviyyəli dəmiryol keçidinin 
tikintisi planlaşdırılır. Əsas yaşayış 
mərkəzlərində yerləşən stansiyalarda 
inşa ediləcək yerüstü piyada keçidləri 
fiziki məhdudiyyətli insanlar üçün 

nəzərdə tutulan liftlərlə təchiz 
olunacaq.

Sumqayıt-Yalama dəmir yolunun 
yenidən qurulması layihəsi “Dəmir 
yolları sektorunun inkişafı proqramı” 
çərçivəsində Azərbaycan Hökuməti ilə 
Asiya İnkişaf Bankı arasında 2017-
ci il 19 dekabr tarixli və Azərbaycan 
Hökuməti ilə Fransa İnkişaf Agentliyi 
arasında 2019-cu il 11 mart tarixli 
kredit müqavilələrinə uyğun olaraq 
birgə maliyyələşdirmə əsasında həyata 
keçirilir. Yenidənqurma işlərinə 2020-ci 
il 18 fevral tarixində start verilib.

Layihələndirmə və tikinti-
quraşdırma işləri Türkiyənin “Kolin 
İnşaat Turizm Sanayi ve Ticaret A.S.” 
və Qazaxıstanın “Integra Construction 
KZ LLP” şirkətlərinin birgə müəssisəsi, 
tikintiyə texniki nəzarət xidmətləri isə 
Almaniyanın “Kocks Consult Gmbh” 
və “SSF Ingenieure AG” şirkətlərinin 
birgə müəssisəsi tərəfindən icra 
olunmaqdadır.

Sumqayıt-Yalama dəmir yolu 
xəttinin yenidən qurulması yükdaşıma 
və sərnişindaşıma fəaliyyətində vaxta 
qənaət, nəqliyyat vasitələrinin və 
infrastrukturun istismarı xərclərində 
qənaət, ətraf mühitə təsirin 
azaldılması, təhlükəsizliyin artırılması 
kimi faydalar gətirəcək. Yolda 
keyfiyyətli və sürətli yük daşımalarının 
həyata keçirilməsi, bu əməliyyatların 
etibarlı və təhlükəsiz şəkildə icra 
edilməsi Azərbaycanın nəqliyyat-
tranzit potensialından daha geniş və 
səmərəli istifadə edilməsi üçün şərait 
yaradacaq.

Samirə ƏLİYEVA, “Xalq qəzeti”

Sumqayıt-Yalama dəmir yolunun yenidən 
qurulan hissəsində ilk qatar xəttə buraxılıb 

